
TANBIH AL-ALIBBA’
ila Maqgasid Hidayat al-Adhkiya®

al-Imam al-‘Allamah
Zainuddin al-Malibari al-Kabir

Penterjemah
Muhammad Nazrul bin Abdul Nasir



66

Mugaddimah

al-Fadil al-Ustadh Muhammad Nazrul bin Abdul Nasir

E
©

g

Setelah saya membaca qasidah Hidayat al-Adhkiya’ ila Tariq al-
Awliy@’ karangan al-Imam Zainuddin al-Malibari al-Kabir pada
tahun 2013M maka telah terbit rasa cinta di dalam hati ini
untuk menterjemahkan bait-bait yang indah tersebut ke dalam
bahasa ibunda bagi menyampaikan faedah kepada masyarakat
Jawi seperti saya. Kitab ini juga merupakan kitab yang sesuai
dijadikan manhaj pengajian kerana di dalamnya terkandung
dawabit dan isi penting yang diperlukan oleh seorang yang
ingin mendapatkan keredaan Allah Ta‘ala. Di dalamnya juga
terkandung adab-adab penuntut ilmu, sifat-sifat para ulama
yang perlu dijadikan panduan serta adab-adab seorang salik.
Kesimpulannya kitab ini menggabungkan pelbagai faedah
penting dan panduan berguna kepada umat khususnya di zaman
yang penuh dengan fitnah ini.

Maka saya mula menterjemahkan bait-bait ini dan setelah
selesai menterjemahkannya saya menunjukkan hasilnya kepada
guru saya yang mulia al- Allamah al-Mutafannin al-Duktir Ahmad
Mamduh Sa‘id yang merupakan ahli Majlis Fatwa Negara
Mesir serta guru utama yang membimbing kehidupan saya.
Terpancarlah kegembiraan di wajahnya ketika saya menunjukkan
kitab terjemahan ini kepadanya maka beliau menamakannya:

Tanbih al-Alibba’ ila Maqasid Hidayat al-Adhkiya’

Beliau juga mengarahkan agar saya mensyarahkan kitab ini
berpandukan kepada beberapa syarahan utama terhadap kitab
ini seperti :-

ol e Y gl 2UET Y R LUVl ()
yang merupakan qasidah ini %g)gl\jhﬁ\ ALY

el 2 L1 S G el ol LoVl s LBV AL (¥
bl et o

ae gt LY 5 b LY Rl - 2 3LV 35y (8
v sl )

Hakikatnya terjemahan sayainijuga merupakan syarahan ringkas
bagi bait-bait tersebut ini kerana di samping menterjemahkannya
saya juga melakukan huraian ringkas terhadap bait-bait tersebut.
Disebabkan itulah saya menamakannya sebagai (al-Sharh al-
Saghir).

Semoga Allah Ta‘ala memberkati usaha kecil ini yang
tidak lain hanya bertujuan untuk berkhidmat kepada para
ulama yang terdahulu. Tidaklah dinamakan tulisan manusia
jika tiada padanya kesilapan hanya Kalam Allah yang penuh
kesempurnaan. Maka jika saudara atau saudari yang menilik
kitab ini mendapati adanya kesalahan di dalam terjemahan dan
huraian saya diharapkan dapat menyampaikan teguran dengan
cara yang terbaik dan berhemah seperti kata pujangga Arab:

LA:JL Cj:b_ Jwt.”} SJL;Z‘E!\ L;L{ij;-‘

Maksudnya: Orang merdeka cukup baginya isyarat manakala
hamba dipukul dengan tongkat. Dengan maksud yang lain
seseorang yang mudah memahami teguran cukuplah dengan

teguran yang berhemah tidak perlu dengan cara yang kasar
tidak berhikmah.

Wa Allahw alam.

) W1 VL35 Y O Y

Turab Tahta agdam al-Ulama'
al-Fagir Muhammad Nazrul bin Abdul Nasir
8 Rejab 1438 H bersamaan 4 April 2017 M

Sejarah Hidup
al-Imam Zainuddin al-Malibari
al-Kabir rahimahu Allah

Beliau adalah al-‘Allamah al-Imam Abu Yahya Zainuddin Ali ibn
Ahmad al-Shafi % al-Malibari rahimahu Allah. Dilahirkan di Bandar
Cochin salah satu bandar di Kerala pada tarikh 12 Sha‘aban
873H.

Di bandar inilah beliau membesar dan mula mendapat
didikan di bawah bimbingan bapa saudaranya (sebelah ayah)
iaitu  al-Shaykh Zainuddin Ibrahim rahimahu Allah. Beliau
merupakan kadi di Ponnani (Ponnani). al-fmam Zainuddin al-
Malibari mempelajari al-Qur'an dan menghafaznya di bawah
bimbingan bapa saudaranya ini serta mempelajari ilmu-ilmu
cabang syariat dan bahasa Arab. Semasa berada di Ponnani
juga beliau turut menuntut ilmu dengan al-Shihdb Ahmad ibn
Othman al-Yamani rahimahu Alldh. Beliau mempelajari fikah dan
hadith serta kitab al-Kafi fi ilm al-Fard’id karangan al-Imam Ishak
ibn Yusuf al-Yamani rahimahu Allah.

Di antara guru beliau yang lain semasa berada di Ponnani
adalah al-Shaykh Abu Bakar Fakhruddin ibn al-Qadi Ramadan
al-Shalyati al-Malibari. Beliau mempelajari ilmu fikah serta usul
dan lain-lain di bawah bimbingan gurunya tersebut. Setelah
berada di bawah bimbingan al-Qadi Abu Bakar Fakhr- uddin
selama 7 tahun beliau bermusafir ke Makkah al-Mukarramah
dan bermukim di sana selama beberapa tahun. Setelah itu
beliau meneruskan pengajian di al-Jami al-Azhar al-Sharif di
Mesir dan ini menjadikan beliau generasi pertama daripada
Malibar yang menuntut ilmu di al-Azhdr. Semasa berada di
al-Azhar beliau telah mengambil faedah daripada beberapa
ulama besar antaranya: al-‘Allémah al-Imam Abdullah ibn Ali
al-Makudi ( wafat 901H) al-Imam Muhammad al-Sakhaw1 (wafat
902H) al-Imam al-Shaykh Muhammad al-Samhudi (wafat 911H )
al-Imam Jalaluddin al-Suyuti (wafat 911H) al-Sayyid Abu Bakar
al-Edrus (wafat 914H) al-Sayyid Abu Bakar al-Hadrami (wafat
918H) al-Qadi Ahmad ibn Umar al-Zabidi (wafat 930H) al-Imam

Jamaluddin Muhammad ibn Umar al-Hadrami ( wafat 930H)
al-Shaykh Abdullah ibn Ahmad Ba Makhramah (wafat 930H) al-
Shaykh al-Imam Syamsuddin Tantawi (wafat 948H ) Serta ramai
lagi ulama al-Azhar yang tidak disebutkan namanya.

Khidmat al-Imam
Terhadap Ilmu dan Umat

Beliau adalah seorang yang sangat mengambil perhatian
terhadap pembinaan umat. Cita-cita beliau sangat tinggi kerana
melihat keperluan masyarakat Hindi khususnya kepada seorang
tokoh yang agung yang mengumpulkan kebanyakan ilmu agama
bagi keperluan membimbing umat. Disebabkan dorongan inilah
beliau menghabiskan puluhan tahun merantau dan mengambil
faedah serta bimbingan daripada para ulama.

Setelah  melalui  tempoh pengajian yang panjang
serta mendapat kebenaran daripada guru-gurunya untuk
menyampaikan dakwah dan berkhidmat kepada umat maka
beliau mula menjalankan tugasnya sebagai pembimbing umat
di negaranya yang tercinta. Telah disebutkan oleh al-Shaykh
Abdul Hayy al-Hasani di dalam kitab Nazhat al-Khawatir bahawa
hasil dakwah al-I'mam Zainuddin al-Kabir ini telah berbondong-
bondong masyarakat Hindu memeluk Islam dalam jumlah yang
tidak terkira banyaknya. Setiap alim itu sudah tentu memerlukan
satu tempat yang khusus baginya untuk menyampaikan
pengajaran dan bimbingan dengan lebih berkesan. Disebabkan
inilah al-I'm@m membina masjid agung di tempat tinggalnya.
Masyarakat setempat turut memberi sokongan dan membantu
di dalam pembinaan masjid agung ini sehingga pusat pengajian
ini digelar sebagai ((Makkah Malibari)) yang setanding pada
zaman tersebut dengan al-Jami‘ al-Azhay, al-Jami® al-Umawi di
Damsyik, al-Haramayn al-Sharifayn, Jami‘al-Fatih di Istanbul serta
pusat-pusat pengajian agung yang lain. Para penuntut ilmu dari
seluruh dunia seperti Indonesia, Malaysia, Mesir dan Hijaz turut
datang ke sana bagi mengambil faedah daripada al-Imam.

Karangan-karangan Beliau

Syl G Slagl 251 3] oSl a2

Dan banyak lagi karangan yang bernilai.

Kewafatan al-Imam

Setelah beliau menghabiskan umurnya yang berkat dalam
berkhidmat kepada agama dan umat baginda Rasulullah S.A.W
maka beliau telah menyambut panggilan kekasihnya Rabb al-Jalil
pada 16 Sha‘aban 928H pada malam Jumaat yang mulia. Jasad
beliau yang mulia dikebumikan di kawasan masjid agung beliau
di Ponnani pada bahagian pintu masuk sebelah timur. Sehingga
sekarang magam beliau masih zahir dan sentiasa diziarahi.

Pemergian beliau sangat dirasai oleh umat Islam di Malibar
khususnya serta dunia umumnya. Semoga Allah merahmati
serta memuliakan al-Imam al-Allamah Zainuddin al-Malibari al-
Kabir serta mengurniakan kepada kita ilmu dan himmah seperti
beliau.

Yl sy 3 32







TANBIH AL-ALIBBA’
ila Maqgasid Hidayat al-Adhkiya®

al-Imam al-‘Allamah
Zainuddin al-Malibari al-Kabir

Penterjemah
Muhammad Nazrul bin Abdul Nasir

Maksudnya:

1) Segala puji bagi Allah yang memberikan taufik bagi
mendapatkan darjat yang tinggi, pujian yang selayaknya
merangkumi kebaikan-Nya yang sempurna

2) Kemudian selawat ke atas rasul yang terpilih, juga ke atas
ahli keluarga baginda serta sahabat dan para pengikut
yang menuruti jalannya hingga Hari Akhirat.

Kebaikan Taqwa
dan Keburukan Mengikuti Hawa
Nafsu

—~

)M,.>- y'bf\éﬂ) g 53 J\,\,wW\ i

Maksudnya:

3)  Taqwa kepada Allah itu sebab mendapatkan segala
kebahagiaan (di dunia dan akhirat) dan mengikut hawa
nafsu itu pula adalah punca segala kejahatan

Syariat, Tariqat dan Hakikat

)JL_M"' )LAL%:&»HE * :\wﬂ /) xa.» /} ‘\;’J:“d)aj\
Maksudnya:

4) Sesungguhnya jalan untuk menuju Allah itu ada tiga
iaitu syariat, tariqat, dan hakikat serta dengarlah tamthil /
perumpamaan yang (tiga perkara itu)

”\dg}n/’../ ../s //,.’s., ~ é’/, .:
e yd ng,.ﬁ\ég g @ )M“és:ujf/m
Maksudnya:

5) Syariat itu adalah seperti kapal manakala tarigat pula
adalah seperti lautan kemudian hakikat adalah seperti
permata yang tinggi nilainya

))\4\0’@;3\)}—431\» U} % ,m—\d.}u J_/,J

Maksudnya:

e\
S\'&\

6) Syariat itu adalah berpegang dengan agama Sang Pencipta
(Allah Ta‘ala) serta melaksanakan perintah dan menjauhi
larangan kedua-duanya adalah jelas

-
3

S EmKi%s @ g o b L g

Maksudnya:

7) Dan tariqat pula adalah berpegang dengan yang lebih
berhati-hati seperti warak dan berpegang dengan yang
‘azimah seperti melakukan riadah sufi hal keadaannya
memutuskan hubungannya daripada sesuatu selain Allah

M\:M‘MQ %M«\y)“:”

Maksudnya:

8) Dan hakikat pula adalah untuk seseorang salik itu sampai
kepada maksudnya dan dapat melihat dan menyaksikan
nur al-tajalli dengan jelas dan terang

K804 g @ LG
Maksudnya:

9) Sesiapa yang ingin mendapatkan permata maka dia akan
menaiki kapal dan akan menyelam ke dasar laut barulah
kemudiannya akan mendapatkan permata

Wardifionsh i @ Ay i TN

Maksudnya:

10) Begitu juga tarigat dan hakikat wahai saudaraku tanpa
kamu beramal dengan syariat maka kamu tidak akan
dapat menghasilkan kedua-duanya

MVUJJJ/J"’ ® .}"U” N J"“’L’&
Maksudnya:

11)  Wajiblah di atas salik itu menghiasi zahirnya dengan
mengamalkan syariat bagi menerangi jantung hatinya
yang menjadi tempat tumpuan Allah

Y Jm\_)’ 4.L3 S e JJA % be=c Sg VTS
Maksudnya:

12) Dan berlalunya kegelapan di dalam hati salik bagi
memungkinkan tariqat itu masuk ke dalam hatinya

Jalan Para Salikin

Maksudnya:

13)  Setiap para mashayikh itu mereka ada jalan yang mereka
pilih untuk menyampaikan kepada Allah Ta‘ala

14) Ada di antara mereka yang menjadi murabbi memberikan
petunjuk kepada manusia (dengan mengajarkan mereka
melakukan ibadah dan beramal dengan akhlak yang
mulia) ada juga di antara para mashayikh yang memilih
jalan dengan membanyakkan zikir dan wirid dan
membanyakkan puasa serta solat.

15) Ada juga di antara mashayikh yang memilih berkhidmat
kepada manusia seperti mengangkat kayu api untuk
mendapatkan rezeki bagi tujuan bersedekah kepada yang
memerlukan

Selepas al-Shaykh Zainuddin al-Malibari al-Kabir menerangkan
tentang jalan-jalan untuk para salik maka beliau terangkan pula
apakah tujuan terbesar bagi para salik iaitu memutuskan segala
penghalang yang menyampaikan kepada Allah Ta‘ala, maka
beliau berkata:

_ ////a . ,1,.,/’./ /’;7/ /,},,,.;//,/

Shele Loyl (gani asd® g L3 Y1% b AL O i

Maksudnya:

16) Sesiapa yang ingin mengikuti jalan para awliya’® maka
ingatlah (sembilan wasiat) dan dan beramallah dengan

kesemuanya (maka Allah akan membukakan pintu
kefahaman dan diberikan nur ilmu)

Wasiat Pertama (Taubat)
dan Rukun-rukunnya

Ini adalah wasiat yang pertama dan yang paling utama. Taubat
itu adalah kembali kepada Allah dengan meninggalkan maksiat.
Maka al-Shaykh rahimahu Alldhu Ta‘dlé memberikan peringatan
tentang kepentingan dan rukun-rukunnya dengan mengatakan:

AN T S SRR AT TTRE DR g
SE (I A7 5 @ il 30 (s

GARENRIE JEN A T

Maksudnya:

17)  Dan tuntutlah (wahai orang yang ingin mengikuti jalan
para awliya’) dengan cara bertaubat daripada segala dosa-
dosa (besar dan kecil), dengan menyesal di atas dosa-dosa
lalu serta mencabut terus dosa tersebut daripada hati,
serta berazam akan meninggalkan dosa-dosa tersebut
pada masa yang akan datang

18)  Dan (rukun taubat seterusnya: bagi hak anak Adam) adalah
dengan menyelesaikan segala hak yang berkaitan dengan
hak-hak anak Adam maka raikanlah dan sempurnakanlah
segala rukun-rukun ini.

Cara Menjaga Taubat
LS5 G Gyad A @ AL 55 55
MYO \9(:&’“\,,4}3“ ES JLA)OL—UM)

Maksudnya:

19) Jagalah selalu dengan cara bermuhasabah pada setiap
waktu dan ketika, yang mana perkara ini terhalang
disebabkan kelalaian dan bermudah-mudah terhadap
urusan agama.

20)  (Jagalah juga taubatmu itu dengan cara) menjaga mata
dan lidah dan seluruh anggota daripada segala maksiat,
bersungguh-sungguhlah dan janganlah bermalas-malas

\\,},e.d.é_;vu) Y \UJ@C\A«%)))\@
Y):fu-égj\“u“)‘;\} % )\M‘”\i" \2\9

Maksudnya:

21)  Bertaubat itu adalah kunci kepada segala ketaatan
dan ianya adalah asas kepada segala kebaikan dan
kesempurnaan

22)  Jika kamu dibalakan dengan kelalaian atau diuji dengan
bersahabat dengan bukan yang sepatutnya bagimu (seperti
lelaki bersahabat dengan wanita), maka bersegeralah
engkau mengambil tahu terhadap perkara tersebut
dengan cepat-cepat berpindah ke majlis lain (disertai
dengan muhasabah yang bersungguh-sungguh)

Wasiat Kedua Tentang (al-Qana‘ah)

Al-Qana‘ah itu adalah keluar daripada mengikut nafsu syahwat
dan nafsu kebinatangan melainkan mengambil apa yang
diperlukan sekadar hajat kemanusiaan.

Al-Shaykh al-Malibari rahimahu Allah memberi peringatan
tentang cara bagaimana mendapatkan al-Qana'ah dengan
menyebut:

s s e @ £l 22005
I easasllel @ ibias el

Maksudnya:

23) Berqanaahlah kamu dengan meninggalkan perkara
syahwat dan kemewahan sama ada daripada makanan dan
pakaian dan tempat tinggal

24) Sesiapa yang menuntut sesuatu yang tidak sepatutnya,
maka dia tidak akan mendapatkan sesuatu yang sepatutnya
dia dapatkan (daripada kesempurnaan ilmu dan kelebihan
ilmu) tanpa dia merasa rugi atas kehilangannya

Wasiat Ketiga
Tentang (Zuhud)

-

Maksudnya:

25)  Zuhudlah kamu di dunia dan zuhud itu adalah tiada terikat
hati dengan harta (bukannya tiada harta) jika kamu zuhud
maka kamu akan menjadi orang yang paling berakal

26) Dan zuhud itu adalah sebaik-baik kedudukan selepas
tagwa dan dengannyalah kamu akan mendapatkan
kedudukan para ulama @milin dan para sufi yang nasik

M\UJL/ u”i)\;' ”\%d‘)‘j\ %Gubug-}
Maksudnya:

27)  Seseorang yang mencintai dunia maka akan tertanya-
tanya di manakah jalan menuju Allah dan di manakah
jalan keluar daripada keterikatan terhadap dunia mereka
ini adalah seperti seseorang yang dimabukkan dengan
meminum arak

M\ebf)’) Uﬁ%% &&b&&@)&bﬂ_b)

Maksudnya:

28) Dan tinggalkanlah isteri yang tidak membantumu
melakukan ketaatan dan pilihlah hidup membujang yang
lebih afdal dan mulia

Maksudnya:

29)  Untuk mendapatkan kesejahteraan di dunia ini adalah
dengan melakukan empat perkara (yang pertama)
memaafkan kejahilan orang ramai terhadapmu, (yang
kedua) engkau mengelakkan daripada melakukan
perbuatan orang-orang jahil terhadap orang lain

30)  (Yang ketiga) kamu tidak berharap kepada pemberian
manusia, (yang keempat) kamu pula memberikan kepada
manusia pemberian daripadamu [maka ini adalah antara
sebab untuk keselamatan di dunia daripada kejahatan ahli
al-dunya)

Wasiat Keempat
(Mempelajari Ilmu Syarak)

Maksudnya:

31)  Belajarlah ilmu yang akan memperbaikkan / membetulkan
ketaatanmu dan membenarkan akidahmu serta
membersihkan hatimu

32)  Ketahuilah bahawa ketiga-tiga ilmu itu adalah fardu
ain dan beramallah dengan ketiga-tiganya maka akan
berhasillah kejayaan dan kedudukan yang tinggi




Wasiat Kelima
(Menjaga Sunnah-sunnah
Rasulullah S.A.W)

W \ouﬁj\’u“ 33)3\.4 & X %\3\/} Ul:“k}; Lol
Maksudnya:

33)  Jagalah di atas melaksanakan sunnah-sunnah dan adab-
adab yang ma’thitr daripada baginda Rasulullah salla Allahu
alayhi wa sallam sebaik-baik makhluk yang diutuskan

1,2 2 e AT WP
Yolbe i @ s
Maksudnya:

34)  Sesungguhnya tasawuf itu rukun terbesarnya adalah adab,
maka dapatkanlah adab-adab tersebut daripada kitab
Awarif al-Ma'arif (karangan al-Shaykh Shihab al-Din al-
Suhrawardi) dan berpeganglah dengan kitab tersebut

SIS gcie Ay Bl syl

Maksudnya:

35) Ini kerana tidak ada petunjuk kepada jalan menuju Allah
melainkan mengikut al-rasiil yang sempurna

Yo Y ,»“’W%«S\u; 53403

Maksudnya:

36) (Mengikut baginda) pada aehwal baginda, perbuatan
dan perkataan, turutilah bersungguh-sungguh perkara-
perkara tersebut dan ikutlah Rasulullah S.AW dan
janganlah kamu jemu daripada kamu mengamalkan
sunnah baginda

Maksudnya:

37)  Jalan setiap mashayikh itu adalah diikut kuat dengan dua
usul utama iaitu mengikuti kitab al-Qur'an dan hadith
Rasulullah salla Allahw alayhi wa sallam

R, Al @ S Gl 2L

Maksudnya:

38)  Mutalaahlah dan beramallah dengan kitab Riyad al-Salihin
dan berhukumlah dengan apa yang ada di dalamnya maka
kamu akan beroleh kebahagiaan (di dunia dan akhirat)

ys’qssy s @ Yl z A,

Maksudnya:

39)  Ambillah perhatian dan sempurnakanlah perkara fardu
(vang diarahkan Allah kepadamu) ini kerana tidak ada
sesuatu pun ibadah yang lebih mendekatkan diri kepada
Allah yang lebih besar pahalanya dibandingkan dengan
melakukan amalan fardu

Maksudnya:

40) Hamba-Ku yang sentiasa mendekatkan diri kepada-Ku
dengan perkara-perkara yang sunnah sehinggalah Aku
menjadi tangan yang dia berpegang dengannya dan Aku
menjadi kaki yang dia melangkah dengannya

41) Dan Aku menjadi pendengaran yang dia mendengar
dengannya dan Aku menjadi penglihatan yang dia
melihat dengannya, yakni Aku akan memudahkan segala
urusannya dan mempercepatkan bagi mendapatkan
segala tuntutannya

Wasiat Keenam
(al-Tawakkal)

Tawakal itu adalah pergantungan hati dengan Allah Ta‘ala

Sais el ey i @ 2,32
Maksudnya:

42)  Dan bertawakallah wahai orang-orang yang masih sunyi
daripada tanggungjawab (menjaga anak dan isteri) di
dalam urusan rezekimu, dengan meletakkan sepenuh
kepercayaan dengan janji Allah Yang Maha Pemurah lagi
Maha Pemberi Anugerah

Ko Ao ot @ s G AT

Maksudnya:

43) Manakala orang yang sudah pun tanggungjawab
berkeluarga maka tidak harus baginya sekadar duduk,
tanpa berusaha mencari rezeki buat keluarganya hal
keadaannya bertawakal kepada Allah

et ol s a3 Colb g B ey
Maksudnya:

44)  Jangan engkau gadaikan maruah dirimu kepada manusia
hal keadaan kamu tamak terhadap harta mereka atau
pangkat sehingga menghinakan dirimu sendiri

Wasiat Ketujuh
(al-Ikhlas)

-

Maksudnya:

45)  Ikhlaskanlah amalanmu dan ikhlas itu adalah kamu tidak
berkehendak terhadap ketaatan yang kamu lakukan,
melainkan untuk mendekatkan diri kepada Tuhanmu
Yang Maha Penjaga

46)  Janganlah engkau berniat di dalam melakukan amalanmu
itu untuk mencapai tujuan yang rendah dan hina,
seperti mengharapkan pujian mereka atau seumpama
dengannya (seperti mendapatkan kecintaan mereka atau
mendapatkan pangkat)

e

Maksudnya:

47)  Jaga-jaga kamu daripada riyak yang akan menggugurkan
amalan ibadahmu, dan nilailah amalanmu itu dengan
pandangan Allah Yang Maha Mengetahui (akan rahsia-
rahsia dirimu) maka ini akan menyempurnakan amalanmu
dan dirimu

Maksudnya:

48) Janganlah kamu menzahirkan kelebihanmu untuk orang
memandang tinggi kepadamu, dan janganlah engkau
melakukan hal-hal yang rendah bagi menyebabkan orang
memandang rendah dan mengikngkari kamu

49) Iman seseorang itu tidak akan sempurna, sehinggalah
seseorang itu memandang manusia dan unta (binatang
ternakan) itu sama sahaja (ketika melakukan ibadah)

50)  Maka itu menjadikan pujian dan celaan mereka sama sahaja,
malah dia tidak takut celaan orang-orang yang mencela
pada menuntut keredaan Tuhan Yang Maha Tinggi

/5/

Maksudnya:

51) Melakukan sesuatu amalan kerana manusia maka itu
adalah syirik, (manakala) meninggalkan amalan kerana
manusia itulah riyak, yang sia-sia

Yﬂuw\w\,&uﬁm h) % ANJ&” M\_)Na;\/

Maksudnya:

52)  Janganlah kamu meminta kedudukan (yang tinggi) di
sisi al-Muhaymin (Tuhan yang menjadi saksi terhadap apa
yang kami lakukan), jika kamu meminta kedudukan di sisi
manusia

Wasiat Kelapan
(al-‘Uzlah)

‘Uzlah itu adalah keluar daripada mencampuri manusia kecuali
keluar untuk berkhidmat kepada guru murabbi

Maksudnya:

53)

54)

55)

Janganlah kamu bersahabat dengan orang-orang yang
sering menangguh-nangguh melakukan amal kebajikan
dan selalu bermudah-mudah di dalam urusan agama
kerana bersahabat dengan mereka adalah bala maka
berjaga-jagalah

Uzlah itu adalah awla (lebih utama) bilamana zaman itu
telah rosak, atau bimbang berlaku fitnah juga (ujian)
kepada agama

Begitu juga (uzlah lebih awl@) bilamana kamu bimbang
terjebak hartamu kepada perkara syahwat, atau haram
atau berlaku fitnah yang seumpamanya (seperti kezaliman
pemerintah dan lain-lain fitnah dalam agama)

Maksudnya:

56) Bergaul dengan manusia pada kumpulan mereka, atau
ketika melakukan solat jemaah atau seumpama dengannya
(seperti melawat orang sakit dan mengiringi jenazah)
adalah merupakan sesuatu yang afdal (daripada beruzlah)

57)  Perkara itu menjadi afdal kepada sesiapa yang mampu
menyuruh manusia melakukan perkara makruf, dan
melarang manusia melakukan perkara mungkar serta
mampu menahan dan menanggung sabar atas amalan
amar ma‘raf nahi munkar

58) Serta mampu (menanggung) kesabaran di atas segala
kejahatan manusia serta mempunyai sangkaan yang kuat
bahawa di dalam majlis itu tidak ada perkara-perkara
maksiat dilakukan

Waia )& )\adfw%.)\dfuwdm)\ ﬂ

Maksudnya:

59) Tetapi sebagaimana ulama mutakhir mengatakan, bahawa
uzlah adalah lebih afdal pada zaman ini (berbanding
bercampur gaul dengan manusia)

60) Ini kerana sangat jarang majlis-majlis (pada zaman ini)
sunyi dan bersih daripada dosa maka kamu lihatlah
kemampuan pada dirimu hal keadaan engkau seorang
yang punya akal (agar engkau tidak terjebak di dalam
perkara yang memudaratkan dirimu)

Maksudnya:

61) Setiap maksiat seperti riba dan mengumpat atau
seumpama dengannya (seperti hasad, dengki, nifak dan
lain-lain) akan berlaku disebabkan percampuranmu
dengan manusia umumnya.

Wasiat Kesembilan
(Menjaga Waktu)

Maksudnya:

62) Gunakanlah keseluruhan waktumu itu pada melakukan
ketaatan kepada Allah Ta‘ala jangan engkau biarkan
waktumu itu berlalu pergi (tanpa melakukan sebarang
ibadah) hal keadaan engkau bermudah-mudah terhadap
perkara tersebut (tidak mengambil berat)

63) Waktu yang digunakan ketika melakukan perkara-perkara
yang harus (biasa) itu akan berubah menjadi sebuah
ketaatan (hanya dengan niat melakukan taat), maka
ambillah perhatian terhadap menghadirkan niat yang
baik tersebut agar engkau tidak kerugian kelak

}J\“':.(:ﬁ qud&%dﬁpj\% ‘05\0);‘%)
Maksudnya:

64)  Susun dan gunakanlah seluruh waktumu dengan bantuan
daripada Allah Ta'ala pada perkara yang sepatutnya,
hal keadaan engkau memutuskan waktu tersebut hanya
kepada Allah Ta‘ala

Maksudnya:

65)

66)

67)

Bilamana fajar Subuh telah menyinsing maka tunaikanlah
solat (sunat Subuh dan fardu Subuh) dengan penuh
khusyuk, serta hal keadaan engkau ber-tadabbur akan
makna bacaan (al-Qur'an dan zikir-zikir di dalam solat)
serta menyempurnakan akan segala perkara sunat dan
adab di dalam solat

Bersungguh-sungguhlah engkau di dalam menghadirkan
hati di dalam solat agar engkau dapat mencapai kelebihan
yang banyak di dalam solat

Janganlah engkau lupa bahawa sesungguhnya Allah itu
sentiasa memandang akan hatimu, serta Allah itu sentiasa
hadir dan menyaksikan segala amalanmu. Maka takutlah
kamu kepada Allah jika Dia memerhatikan dirimu dalam
keadaan lalai di dalam solatmu.

Maksudnya:

68)

69)

Janganlah kamu meninggalkan solat jemaah yang mana
ianya dilebihkan oleh Allah akan pahalanya dengan
kelebihan yang tinggi sebanyak-banyak 27 darjat daripada
solat seorang diri

Mengapa kamu belajar ilmu jika di dalam perkara seperti
ini yang mempunyai kelebihan dan keuntungan yang
besar, masih engkau permudahkan hal keadaan sangat
rugi dan bodoh

Maksudnya:

m

70)  Kemudian sibukkan dirimu dengan wirid, dan jangan
engkau bercakap-cakap waktu tersebut serta berwiridlah
dalam keadaan menghadap ke arah kiblat di dalam hal
keadaan engkau bermuragabah dan bertahlil

71)  Berwiridlah engkau dengan tariqat yang telah engkau
ambil daripada guru mursyidmu, bagi memperlihatkan
kepada engkau akan hasil daripada percikkan api zikir
dan cahayanya

72)  Akan bercahayalah hatimu dengan percikan api zikir
dan pancaran cahayanya dengan cahaya yang gemilang
maka ini akan menjadikan tabiat buruk dalam hati akan
terhapus

73) Maka akan menjadikan (sesecorang yang selalu ber-
muwazabah dengan wirid itu) berkelayakan untuk
musyahadah (melihat dan merasa bahawa dia selalu
melihat Allah ketika melakukan ibadah), musyahadah itu
adalah nikmat yang sangat besar maka lazimlah perkara
ini kamu akan berkelayakan mendapat nikmat tersebut

Maksudnya:

74)  (Sentiasalah dengan ibadah yang kita sebutkan sebelum ini)
schinggalah matahari telah naik sepergalah atau lebih, maka
tunaikanlah 2 rakaat solat Ishrag dan bacalah al-Qur’an

75)  Sekurang-kurangnya satu hizib dan lebih berserta dengan
adab dan menghadirkan hati hal keadaan engkau khusyuk
dan engkau membaca al-Qur'an dengan tartil

Maksudnya:

76)  Ubat hati itu ada lima perkara: (yang pertama) ialah
membaca al-Qur'an dengan tadabbur maknanya (yang
kedua) mengusungkan perut (mengurangkan makan)

77)  (Yang ketiga) bangun malam beribadah, (yang keempat)
tadarru’ kepada Allah pada waktu sahur dan (yang kelima)
senantiasa duduk dengan orang-orang soleh

Adab-adab Pembaca
dan Penghafaz al-Qur’an

Maksudnya:

78)

79)

80)

81)

82)

83)

84)

85)

Bagi pembaca dan penghafaz al-Qur'an perlulah sentiasa
berakhlak dengan akhlak yang mulia yang diberi petunjuk
oleh Allah ini akan menyempurnakan lagi kemuliaan kamu

(Antara petunjuk akhlak mulia itu ialah) seperti zuhud
daripada dunia serta meninggalkan berlebih-lebihan
dengan dunia serta kurangkan bercampur dengan ahlinya

Begitu juga dengan beramal dengan sifat sakha’, dan
pemurah kemudian diikuti dengan akhlak mulia yang lain
kemudian memaniskan wajah kepada saudara-saudara
bukan dengan berpura-pura

Berlemah lembut (tidak gopoh) kemudian sabar kemudian
menjauhkan daripada pekerjaan yang kurang mulia
(seperti berbekam dan kutip sampah)

(Di antara adab-adab penghafaz al-Qur'an juga) ialah
sentiasadidalamkeadaan tenang danwarak (meninggalkan
syubhah) dan sentiasa khusyuk dan tawaduk hal keadaan
engkau menyempurnakan perkara tersebut

Dan sentiasa memotong misai dan merapikan janggut
dan sentiasa memotong kuku dan bulu ketiak lakukanlah
perkara ini kerana ianya adalah muafakat dengan sunnah
Rasulullah salla Allahw alayhi wa sallam

Dan sentiasa menghilangkan bau yang kurang
menyenangkan pada badan dan pakaian dan sentiasa
mengelakkan daripada memakai pakaian yang dibenci
oleh Rasulullah salla Allahu alayhi wa sallam maka
sempurnakanlah perkara tersebut

Begitu juga elokkanlah daripada banyak tertawa dan dan
elokkanlah daripada banyak bergurau senda

Maksudnya:

86) Dan jaga-jagalah kamu daripada penyakit-penyakit hati
sepertiujub, riyak, dan hasad dengki sertamemperkecilkan
manusia lain disebabkan kamu menyangka kamu itu
sentiasa benar (ego)

Maksudnya:

87)  (Setiap qari dan hafiz al-Qur’an itu sepatutnya) sentiasa
beramal dengan zikir dan doa yang ma’thir daripada
Rasulullah salla Allahw alayhi wa sallam, begitu juga
sepatutnya mereka sentiasa bertasbih dan bertahlil

88) Dan juga mereka perlu sentiasa bermuraqabah kepada
Allah dalam keadaan bersendirian atau bersama orang
ramai, dan sentiasa berpegang dan bergantung harap
kepada Allah Ta‘ala

89) Dan apa yang disebutkan di sini adalah sebahagian
daripada adab-adab kepada para pembaca dan penghafaz
al-Qur’an, maka jika kamu ingin mengetahui dengan lebih
lanjut, cari dan tuntutlah adab-adab seterusnya daripada
kitab al-Tibyan karangan al-Imam al-Nawawi, maka
tuntutlah ia dan sempurnakanlah apa yang berkurangan
pada engkau daripada adab-adabnya

Maksudnya:

90) (Setelah kamu selesai membaca al-Qur’an dengan adab
seperti itu) maka tunaikanlah solat sunat Duha dan
jangan berhenti berfikir tentang kedatangan mati secara
tiba-tiba yang padanya ada penyesalan yang panjang dan
ujian yang berat

91) Amalan tanpa mengingati mati itu tiada kesan, dan
dengan mengingati mati itu benar-benar mendatang
kesan yang mendalam seperti tetakan kapak besar (yang
meninggalkan kesan yang mendalam)

Maksudnya:

92) Kemudian (setelah melakukan perkara-perkara sebelum
ini) maka sibukkanlah dirimu dengan ilmu atau ibadah,
atau mencari sumber rezeki buat kehidupan, maka
pilihlah yang terbaik iaitu (ilmu)

Kelebihan Ulama

Maksudnya:

93) Seorang alim itu adalah lebih mulia daripada orang
yang beribadah (tanpa ilmu) seumpama kelebihan bulan
dibandingkan dengan segala bintang-bintang pada
terangnya bulan itu dibandingkan dengan bintang-bintang

94) Sesungguhnya Allah Taala dan ahli langit dan bumi
seluruhnya, termasuk ikan-ikan di lautan bersama-sama
semut di dalam tanah

95) Kesemuanya akan berselawat (wahai kekasihku) ke atas
orang yang telah mengajarkan pada manusia akan
kebaikan

96)  Sesiapa yang mengikuti jalan untuk menuntut ilmu itu maka
dia akan dimudahkan berjalan menuju ke syurga Allah

97) Para malaikat menghamparkan sayap-sayap mereka
sebagai tanda reda dengan perjalanannya menuntut ilmu
itu serta ianya diterima oleh Allah

98) Dan mempelajari satu bab daripada ilmu itu adalah lebih
afdal daripada menunaikan seratus rakaat solat sunat

Maksudnya:

99)

100)

101)

102)

103)

104)

Segala kelebihan ilmu itu akan diperolehi oleh orang
yang hanya mengharapkan Allah dan Hari Akhirat ketika
menuntut ilmu, jika di dalam menuntut ilmu itu diletakkan
niat selain daripada Allah maka kehancuran yang akan
diperolehi

Dan akan diharamkan daripada menghidu wangian
syurga yang sangat agung, dan akan dilemparkan di
dalam neraka yang sangat dalam

Pada Hari Akhirat nanti akan didatangkan seorang lelaki
alim (yang tidak beramal dengan ilmunya) yang akan
dicampakkan ke dalam neraka dan urat perutnya

Dia akan berpusing di dalam neraka (dengan perutnya
yang terjurai itu seperti keldai yang berpusing-pusing
di tempat kisaran gandum dengan keadaan yang sangat
hina)

Maka ahli neraka akan datang kepadanya lalu bertanya:
Bukankah kamu dahulu yang menyuruh kami melakukan
kebajikan dan melarang kami melakukan kemungkaran?

Maka orang alim itu menjawab: Bahkan benarlah apa
yang kamu katakan wahai kaumku tetapi aku sendiri
tidak beramal dengan ilmu yang dimuliakan oleh Allah
kepadaku

Maksudnya:

105)

Sesungguhnya seseorang yang menuntut ilmu bukan
kerana Allah dan akhirat maka dia telah melakukan
maksiat kepada Allah di atas kelalaiannya daripada
menghadirkan niat yang benar ketika menuntut ilmu

106) Diharamkan kepada orang yang begini mengambil
habuan/sumbangan atau wakaf yang telah dikhususkan
kepada orang-orang yang belajar melainkan kepada
orang-orang yang belajar ilmu yang bermanfaat (iaitu
akan menambahkan lagi pengharapan dan gerun kepada
Allah)

107) Begitu juga kepada orang yang mengajarkan pelajar tersebut
(yang belajar bukan kerana Allah) maka dia juga dikira
melakukan maksiat (kerana seolah-olah membantu orang
untuk melakukan maksiat kepada Allah) kecuali jika dia
tidak tahu akan niat pelajar tersebut atau dia mengajarkan
pelajar tadi ilmu bermanfaat yang diharapkan akan dapat
mengubat penyakit pelajar tersebut

Maksudnya:

108) Jika seseorang guru itu melihat (salah satu daripada
alamat ini) murid itu selalu mengikut dan gemar kepada
syahwat serta mengikut hawa nafsu

109) Murid itu juga sangat tamak terhadap habuan dunia
tanpa mengikut kepada jalan yang dibenarkan syarak
hal keadaan murid itu sangat lemah pandangannya dan
tersalah di dalam perkara tersebut (di dalam memilih

jalan yang sebenar ketika menuntut ilmu)

110) Atau dia lebih menyibukkan dirinya mempelajari ilmu
fardu kifayah sebelum menumpukan ilmu fardu ain serta
mengamalkannya terlebih dahulu

111) Maka jelaslah tanda-tanda ini adalah sebahagian daripada
tanda dan alamat bahawa niat menuntut ilmu bukan
kerana Allah Ta‘ala itu telah masuk ke dalam hatinya

112) (Di antara tanda-tanda yang lain ialah): Jika suka
meninggalkan solat jemaah tanpa ada keuzuran bahkan
dia meninggalkan solat secara berjemaah adalah kerana
kemalasan

113) Begitu juga jika sering meninggalkan solat rawdatib dan
sunat-sunat muakkad yang lain, maka ketahuilah perkara
ini dan bangunlah daripada kelalaian kamu serta betulkan
niat kamu ketika belajar kerana Allah Ta‘ala semata-mata

Tanda-tanda Ulama Akhirat

Maksudnya:

114) Bagi ulama akhirat itu ada beberapa tanda untuk kamu
mengenalinya, (pertama) ialah mereka itu tidak meminta
habuan dunia dengan ilmu mereka

115) Bagi mengetahui bahawa alim itu tidak menuntut habuan
dunia dengan ilmunya itu ada tanda yang sangat banyak,
antaranya ialah: Tidak akan bercanggah ucapannya
dengan amalannya

116) Dan dia terlebih dahulu melakukan apa yang disarankan
serta terlebih dahulu melakukan apa yang disarankan
serta terlebih dahulu meninggalkan apa yang dilarang

117) Dan dia juga sangat mengambil berat terhadap ilmu yang
akan mendorong melakukan taat kepada Allah Ta‘ala
serta menjauhkan daripada ilmu yang akan menyebabkan
dirinya makin hampir dengan dunia

118) Serta menjaga dirinya daripada membanyakkan ilmu
qila wa gala (iaitu ilmu khilaf) yang mana ilmu itu akan
menjadi penghias kepada jidal atau perdebatan

119) (Ketiga) di antara tanda-tanda alim akhirat itu ialah
meninggalkan bermewah-mewah pada makanan serta
bermewah-mewah pada tempat serta perhiasan rumahnya

120) Serta meninggalkan bersedap-sedap dan bercantik-cantik
pada pakaian dan lebih cenderung kepada qanaah dan
bersederhana.

121) (Keempat) di antara tanda-tanda alim akhirat itu ialah
menjauhkan diri daripada bercampur-gaul dengan

pemerintah serta mereka tidak akan sekali-kali masuk
untuk bertemu dengan pemerintah

122) Melainkan untuk memberi nasihat atau mengembalikan
hak orang-orang yang dizalimi atau memberikan
pertolongan terhadap apa-apa yang diredai oleh Allah
Ta‘ala maka kalau disebabkan perkara ini mereka akan
masuk bertemu pemerintah

123) Mereka juga tidak terlalu cepat ketika mengeluarkan
fatwa bahkan akan mengatakan (pergilah bertanya kepada
orang yang berkeahlian di dalam perkara ini)

124) Mereka juga akan mengelakkan daripada berijtihad jika
ada orang lain yang sudah berijtihad di dalam perkara
tersebut, serta mereka ini sering mengatakan (La adri)
jika mereka tidak mampu berijtihad di dalam masalah
tersebut

Maksudnya:

‘\\

125) Di antara tanda-tanda ulama akhirat juga adalah: Niatnya
ketika menuntut ilmu dan menyibukkan diri dengannya
itu adalah untuk mendapatkan kebahagiaan yang agung
di akhirat kelak

126) Dan perkara ini (kebahagiaan di akhirat) akan diperolehi
dengan mengambil berat tentang ilmu penjagaan batin
atau dalaman serta menjaga hati dengan mendidiknya
agar sentiasa berakhlak dengan akhlak yang terpuji

127) (Danulama akhirat juga) akan sentiasa berada dijalan ilmu
akhirat dengan cara bermujahadah dan bermuragabah
kerana dengan jalan inilah akan menyampaikan kepada
musyahadah Allah Ta‘ala

Maksudnya:

128) (Di anatra tanda-tanda alim akhirat itu juga) adalah dia
akan berpegang kepada segala perkataan, perbuatan dan
tagrir sahib al-shari‘ah iaitu Rasulullah salla Allahu alayhi
wa sallam serta dia juga akan mencari rahsia amalan dan
perkataan Rasulullah salla Alldhu alayhi wa sallam (untuk
beramal dengannya)

Maksudnya.

129) Dan para imam seperti al-Imam al-Shafi% dan lain-lain,
sesungguhnya mereka itu telah sempurna pada enam
perkara

130) (Iaitu) zuhud, soleh (kebaikan), ibadah serta mengetahui
ilmu yang memberi manfaat pada Hari Akhirat pada umat

131) Begitu juga mereka mengajarkan kepada kita perkara
yang memberi kebaikan kepada agama (dan dunia kita
juga) serta mereka hanya mengharapkan Allah Ta‘ala di
dalam tugas mereka mendidik umat ini

132) Para ulama kita pula hanya mengikut kepada fikah para
imam itu tanpa mengikuti akhlak mereka (yang telah
disebutkan), ikutilah kesemuanya (bukan hanya fikahnya)
bagi kamu mendapatkan kelebihan seperti mereka

Maksudnya:

133) Jika kamu ingin mendapatkan ketinggian daripada
pemilik dunia dan akhirat maka tuntulah ilmu yang
bermanfaat itu kerananya

134) Menuntut ilmu kerana Allah itu adalah sebaik-baik
ibadah, sebaik khalifah bagi Allah Ta‘ala dan sebaik-baik
warisan daripada nabi salla Allahw alayhi wa sallam maka
bertawasullah kamu kepada Allah Ta‘ala dengan belajar
ilmu kerana Allah Ta‘ala (sehingga kamu nanti akan
ditinggikan darjat oleh Allah Ta‘ala)

Adab-adab Penuntut Ilmu

Maksudnya:

135) Bilamana kamu melihat atau mendengar kalam para
ulama dan guru (yang seolah-olah) bercanggah dengan
ilmumu) maka tanggungkan makna kalam itu pada
makna yang terbaik dan jangan menyalahkan mereka dan
agungkanlah mereka serta janganlah engkau bertelagah
dengan mereka

YL.u\ K Mmu\l%\,\a&.lﬂabywj

Maksudnya:

136) Dan mohonlah penjelasan daripada al-ustadh (daripada
guru) serta tinggalkanlah apa yang engkau baca daripada
kitab dengan kefahamanmu dan tanyalah (tentang
maknanya yang sebenar kepada gurumu)




107

P

Y)mf\)wgfﬂ’ & Wl ST
};;NL_)\%LJC% JySiljer: £ 2400 10

4 wd i,;, }’} ,:.’._., )/s; 25, s 3
bt ol el ® (L1057 s
Maksudnya:

137) Bandingkan kitab-kitabmu dengan kitab yang sahih serta
jelas dan muktamad sebelum waktu mutalaah

138) Mutalaahlah berkali-kali akan matannya sebelum engkau
melihat syarahan kitab tersebut, ini kerana mutalaah
matan itu lebih utama dan sebaik-baik rujukan

139) Dan sesungguhnya memahami satu matan itu adalah
lebih baik daripada membaca sepuluh baris daripada
syarahnya, maka terimalah nasihat kami ini

Maksudnya:

140) Dan mulakanlah di dalam pembelajaranmu itu dengan
ilmu fardu ain kemudian beramallah dengan ilmu
tersebut, setelah engkau selesai mempelajari ilmu fardu
ain maka belajarlah pula ilmu al-Qur'an dan sunnah-
sunnah Rasulullah salla Allahu alayhi wa sallam. Pelajarilah

perkara ini semua mengikut turutan dan aturannya.

141) Dan ikutilah selepas mempelajari ilmu itu dengan
mempelajari ilmu al-figh dan ilmu sl al-figh kemudian
pelajarilah ilmu-ilmu lain mengikut kepada keperluan
(dan dahulukan yang paling penting) sekadar kemampuan
masamu

142) Dan ilmu Adab Bahasa Arab itu ada lapan bahagian iaitu
ilmu Lughah, ilmu Saraf ilmu Nahw dan ilmu al-Ma'ani
yang kesemuanya sangat terpuji serta punya kelebihan

143) Begitu juga ilmu al-Bayan, ilmu al-Badi’, ilmu Qdfiyah dan
ilmu ‘Ariid, maka tuntutlah ilmu ini dengan bersungguh-
sungguh

144) Dan cabang ilmu adab itu adalah ilmu Insha’ Nathr dan
Sha’r, ilmu al-Muhadarah dan ceramah serta ilmu al-
Khat maka tuntutlah ilmu ini keseluruhannya sehingga
menguasainya

Maksudnya:

145) Janganlah kamu tertipu dengan keterlibatan ahli ilmu
pada zaman ini di dalam ilmu Mantig (yang bercampur
dengan falsafah sesat) serta ilmu al-Kalam (yang juga
bercampur dengan falsafah sesat) sedang kedua-dua jenis
ilmu ini dilarang

Maksudnya:

146) Mutalaahlah wahai saudaraku akan kitab Ihya® ‘Ulumiddin
karangan al-Imam al-Ghazzali rahimahu Allah maka kamu
akan mendapatkan kesembuhan daripada segala penyakit
yang bahaya

Maksudnya:

147) Makanlah wahai salik (selepas kamu menunaikan solat
Duha) daripada makanan yang halal yang tiada syubhah
padanya, sesuatu yang tidak dicela oleh syarak itulah
perkara yang halal

148) Tidak ada sesuatu yang lebih bermanfaat untuk tubuh dan
agama yang tinggi daripada mengurangkan makan dan
minum

149) Keburukan kenyang ialah akan memberatkan tubuh,
mengeraskan hati menghilangkan kebijaksanaan dan
menjadikan orang tersebut tidak akan tetap pendirian

150) Tanya juga akan menyebabkan badan menjadi lemah
daripada melakukan ibadah kepada Allah, juga akan
memudahkan seseorang itu tidur maka berjaga-jagalah
daripada kenyang dan abaikanlah dia

Maksudnya:

151) Selepas makan maka tidurlah Qaylalah bagi membantu
untuk engkau bangun beribadah pada waktu sahur,
kemudian bangunlah daripada tidur itu dengan keadaan
yang benar-benar bangun sebelum masuknya waktu Zohor

152) Dan tunaikanlah solat Zohor secara berjemaah serta solat
sunat (qabliyyah dan ba‘diyyah) kemudian sibukkanlah
dirimu dengan kebaikan yang telah kami sebutkan
sebelum ini

153) Bagi penuntut ilmu maka sibukkanlah dirinya dengan
ilmu manakala bagi ‘@bid maka sibukkanlah dirinya
dengan solat, tilawah dan bertahlil

154) Lakukanlah perkara ini sehinggalah waktu tidur
berterusanlah melakukan sebegitu bersungguh-sungguh
dan janganlah engkau lalai daripadanya

Maksudnya:

155) Rujuklah kitab al-Adhkar karangan al-Imam al-Nawawi
ralimahu Alldh dan beramallah dengan isi kandungannya
maka kamu akan mendapatkan kebaikan yang sangat
besar

Maksudnya:

156) Janganlah kamu sengaja ingin tidur, dan janganlah
engkau tidur melainkan dalam keadaan berzikir dan
bersuci yang sempurna

157) Tidak mengapa jika engkau ingin tidur dengan isterimu
(walaupun engkau telah berwuduk sebelumnya) selagi
mana engkau tidak berada di dalam keadaan lalai

dan berasa senang hati dan gembira (jika hatimu tidak
mengingati Allah Ta‘ala)

Maksudnya:

158) Jika kamu terjaga daripada tidurmu pada waktu
malam maka solatlah tahajud dan mohonlah ampunan
Allah kepada seluruh orang-orang yang beriman dan
menangislah di atas dosa-dosa yang engkau lakukan

159) Sesungguhnya dua rakaat solat malam itu adalah salah
satu perbendaharaan daripada perbendaharaan untuk
mendapatkan syurga Allah yang kekal dan agung

Maksudnya:

160) Maka banyakkanlah mengumpul perbendaharaan ini
bagi memenuhi keperluan kamu di akhirat kelak, yang
mana pada hari tersebut nasab keturunanmu tidak akan
memberi manfaat kepadamu dan tidak ada penolong
yang akan menolongmu

Sebab-sebab
Meninggalkan Tahajud

u@uuwbw e wv»ﬁ\"uw
Wbc}\u\:u@}%u }’3 té_};féj




112

Maksudnya:

161) Dan di antara perkara yang menyebabkan kamu sering
meninggalkan tahajud ialah: Terlalu banyak mengambil
berat terhadap urusan dunia serta lalai daripada
mengingati akhirat

162) Dan menyibukkan diri dengan berbicara tentang dunia
kemudian juga banyak melakukan perkara-perkara yang
melalaikan dan tidak berfaedah, begitu juga dengan sebab
letih anggota tubuhmu (kerana bekerja berat pada waktu
siang) dan (sebab terakhir) ialah dengan memenuhkan
perutmu dengan makanan

Perkara-perkara Yang Membantu
Untuk Bangun Tahajud

Maksudnya:

163) Dan antara perkara yang membantu untuk bangun
tahajud ialah dengan cara memperbaharui wuduk pada
selepas waktu Ishrdg yang terakhir, dan berzikir kepada
Allah sebelum terbenam matahari dalam hal keadaan
kamu bertasbih dan menghadap ke arah kiblat ketika itu

164) Dan menunaikan ibadah di antara Isyak dan Maghrib
serta meninggalkan bercakap-cakap selepas melakukan
segala ibadah tersebut hal keadaan engkau lalai daripada
mengingati Allah Ta‘ala

Maksudnya:

165) Berterusanlah engkau di dalam melakukan perkara ini
sepanjang umur hidupmu dan kurangkanlah berangan-

angan kosong dan bermujahadahlah kamu melawan nafsu
ammarah bi al-sw’ jika engkau melakukan perkara ini maka
kamu akan mendapat kemuliaan dan anugerah pahala
yang sangat banyak

Maksudnya:

166) Jika seseorang itu tidak menyibukkan dirinya dengan
urusan dunia maka tinggalkanlah dunia itu untuk
orang-orang yang menyibukkan diri dengannya, tidak
sepatutnya dia berlengah-lengah di dalam melakukan
ibadah (bahkan sepatutnya dia menyibukkan dirinya
dengan melakukan amal ibadah)

167) Maka sepatutnya dia mengambil nikmat terbesar ini
dengan melakukan khidmat kepada Allah Yang Maha
Tinggi dengan menyibukkan diri melaksanakan solat dan
melakukan ibadah

168) Bila mana datang perasaan bosan atau jemu ketika
melakukan solat maka berpindahlah kepada pembacaan
al-Qur'an namun bacalah al-Qur’an dengan gerun dan
memerhati akan maknanya

169) Jika datang perasaan bosan ketika membaca al-

Qur’an berpindahlah kepada melakukan zikir dengan
menghadirkan pada hati dan lidah secara sempurna

170) Kemudian jika berzikir dengan hati dan lidah pun masih
berasa bosan maka berzikirlah dengan menggunakan hati
sahaja kerana ianya adalah muraqabah hatimu dengan
Allah dan janganlah engkau menyibukkan dirimu dengan
(hadith al-nafs) abaikanlah dia

171) Hadith al-nafs itu adalah seumpama bercakap dengan
menggunakan lidah yang akan menyebabkan kerasnya
hati dan janganlah engkau lalai akan perkara ini

Maksudnya:

172) Sesungguhnya telah ijmak kebanyakan ‘@rif billah bahawa
sebaik-baik amalan ketaatan kepada Allah Yang Maha
Tinggi ialah

173) Menjaga nafsu dengan melakukan zikir (Allah) pada
setiap keluar dan masuknya natasmu pada ketika bersama
jemaah atau ketika berseorangan

174) Sebutlah (Allah) itu dengan menzahirkan shaddah-nya dan
kemudian memanjangkan al-alif selepas shaddah) pada
kalimah Allah tersebut bermula daripada pusat kemudian
hadirkan zikir Allah ini sehinggalah ianya naik ke otak.
Semasa menyebut (Allah) juga hadirkan bersama-sama
sifat-sifat Allah serta hadirkan guru mursyid kita, maka
tuntutlah  kesempurnaan nafsumu dengan sentiasa
melakukan zikir nafas




175) Atau dengan melakukan zikir (La ilaha illa Allah) dan zikir-
zikir ini adalah zikir yang tersembunyi tanpa digerakkan
bibirmu ketika melakukannya

Maksudnya:

176) Sesiapayang tidak bermujahadah melawan hawa nafsunya
ketika permulaan jalannya menuju Allah Ta‘ala maka
dia tidak akan berhasil mendapatkan jalan para awliya’
walaupun sebesar biji sawi

177) Dan begitu juga tanpa mujahadah maka kamu tidak akan
berupaya untuk mendapatkan ilmu pengetahuan tentang
hakikat Yang Tinggi

178) Jihad nafsu itu ialah dengan engkau menyucikan dirimu

daripada kotoran dosa dan nafsu serta menghiasinya
dengan cahaya kemuliaan dan kebaikan

i JL_;U,L_J{) %M\W)\c‘f@)&
gﬁgygygfjp@ & J2lp gl 00l

Maksudnya:

179) Satu rakaat yang didirikan oleh @rif billah itu adalah lebih
afdal daripada seribu rakaat yang didirikan oleh orang
awam. Maka jika anggota telah mengetahui tentang
perkara ini terimalah kenyataan ini dan berusahalah
untuk mendapatkan tarbiah ini

180) Dan para ‘arifin billah, mereka itu lebih afdal dan lebih
sempurna daripada ahli furu® dan al-usiil ( yang tidak
mencapai martabat ‘arif billah)

. | Y il @ gy 5, A1

Maksudnya:

181) Telah berkata al-Imam al-Suhrawardi (semoga Allah
memuliakan asrar-nya) bahawa tujuan yang paling agung
di dalam melakukan mujahadah itu adalah mencapai
maqgam musyahadah Tuhan Yang Maha Tinggi

182) Maka banyakkanlah seorang hamba itu membaca al-
Qur’an dan banyak berzikir dengan kalimah {ayyibah iaitu
kalimah La ilaha illa Allah hal keadaannya memutuskan
sesuatu yang berkaitan dengan dunia daripada hatinya

183) Dan bermujahadahlah untuk sentiasa bermuafakat di
antara hati dan lisan ketika membaca al-Qur'an dan
berzikir sehinggalah kedua-dua perkara tersebut benar-
benar melekat kuat di dalam hati sanubarinya

W&M\J@JA\J * ):Swv*\;“b-@

Maksudnya:

184) Dan membuang segala lintasan hati yang tidak baik bagi
mendapatkan hati yang bercahaya serta mendapatkan

185)

186)

Sai ey B @ B 220 il i

segala afwal yang tinggi seperti kerinduan dan kecintaan
kepada Allah Ta‘ala.
Dan limpahkan nur hati itu kepada jasad dan jiwa

seseorang tersebut sehingga dia dapat menghias dirinya
dengan segala amal yang baik.

Dan ini akan benar-benar menjadikan zikir hamba
tersebut mencapai kepada peringkat musyahadah kepada
Allah Ta‘ala

Khatimah

-

52 0 el @ Uos o I GEA2

Maksudnya:

187)

188)

(Apa yang telah disebutkan dari permulaan bait sehingga
akhir) ini adalah apa yang telah diwasiatkan oleh para
shuyitkh yang sempurna, Ya Allah Engkau berilah taufik
kepada kami untuk mengikuti jalan mereka hal keadaan
Engkau memberikan kepada kami akan kelebihan

Segala puji hanya milik Allah Yang Maha Kekal dan Maha
Pemberi Rahmat, serta selawat ke atas junjungan besar
Rasulullah salla Allahw alayhi wa sallam dengan setingi-
tinggi selawat dan tiada daya kami untuk melakukan
ketaatan serta tiada kuasa untuk kami menolak
kemaksiatan melainkan dengan bantuan Allah jua.

JJ\ W\aj‘}bg}yy

(Tamat terjemah pada hari sayyid al-ayyam yawm al-jum‘ah)

1 Muharam 1436 H bersamaan 24/10/2014
fi ard Musr al-Mahrusah.

